
JUAN
Ataksha papin aar akupkamu

Nekasa nunasha tura anenaitniuncha ujaawai

1 Wi Juan Yus-shuara uuntri asan ii umai Yus
achikma nuna tura ni uchirincha ju papin aateajai.
Wisha nekasan atumin aneajrume. Tura aya
wikichu antsu ashi Yus-shuar ainia nusha nekas
chichaman nekaawaru asar atumin anenmarme.

2 Nekas-chicham tuke amuutsuk ii enentdin
puja asamtai aneajrume.

3 Yus ii Aparisha tura ii Uuntri Jesukristusha,
Yus Apa Uchiri asa, atumin anenmak imiatkin-
chanum shiir pujustinian waitnentramak yain-
makarti. Nujai nekas-chicham nekaarum ane-

naittiarme. L
4 Ame uchiram Yus Apa akupkamujai métek

umiiniakui nuna nekaan ti shiir enentaimprajai.

Nekas-chichaman umin ainiawai. . _
> Yamaikia, umaru, tdjame: mai anenai

ajartai. Yamaram akupkamun Aaattsujme antsu
yamankamtaik antukmiaj nunak tajame.

6 Nekas anenkartinia nu shuar Yus akupkamun
uminiaiti. Tura Yus akupkamuka “anenkartin
tuke atarum” tawai. Nusha yadmankamtaiknumia
antukuitrume.

Anankartincha trunui

7 Ju nunkanam anankartincha ti {runui.
Jesukristu nekas aents ajas akiiniamia nuna
enentdimtuiniatsui. Nu shuar anankartin d&sar
Kristu nemasri ainiawai.

8 Nu shuarjai aneartarum. Yajauch shuar
antar yayakrumin Yus atum takasman métek akir-

makchamniaiti. Antsu aneara takasakrumin Yus
meétek akirmakarmi. =~ L
9 Ashi shuar Kristu jintiamun iniais “nankaamas

nékajai” tana nu, Yusnachuiti. Antsu Kristu
jintiamun umiana nu shuar Yus Apajaisha tura
ni Uchirijiaisha mai tsanin pujawai.

10 Shuar Kristu chichamen jintiachu atumi
jeen irmastaj tusa jeakui awayawairap tura “shiir
taume” tiirap.

11 Kame nu shuar “shiir taume” tdkumka nu
shuar yajauch jintiamu jimiareame.

Umiamu chicham

12 Ti nukap atumjai dujmatsatniun wakerajai.
Turasha ju papinium mashi datrashtatjarme. Antsu
imia wiki atumin iyakun jeatjdi. Nuya naka
chichasar ti shiir warastatji.

13 Ame kaim Yus achikma nuna uchiri amik-

maatmainiawai.
Nuke ati.

